
 

 

តើម៉ែរបស់ខ្ញុំនៅឯណា?

កូនចាបបានបែកពីម្តាយរបស់វា។ កូនចាបខំរកម្តាយរបស់វា តែមិនឃើញសោះ។
តើមានរឿងអ្វីនឹងកើតឡើង?

តើម៉ែរបស់ខ្ញុំនៅឯណា?

ព្រឹកមួយ កូនចាបភ្ញាក់ឡើង។

វាមិនឃើញម្តាយរបស់វាទេ។

កូនចាបព្យាយាមហើរដើម្បីស្វែងរកម្តាយរបស់វា។

ទេ! វារកមិនឃើញទេ។

«តើអ្នកជាម្តាយរបស់ខ្ញុំមែនឬទេ?» កូនចាបសួរសត្វក្អែក។ «ទេ!
ខ្ញុំមិនមែនទេ។» ក្អែកឆ្លើយ។

«តើអ្នកជាម្តាយរបស់ខ្ញុំមែនឬទេ?» កូនចាបសួរមេមាន់។«ទេ!
ខ្ញុំមិនមែនទេ។» មេមាន់ឆ្លើយ។

«តើអ្នកជាម្តាយរបស់ខ្ញុំមែនឬទេ?» កូនចាបសួរសត្វទា។«ទេ!
ខ្ញុំមិនមែនទេ។» ទាឆ្លើយ។

បើសិនជាខ្ញុំស្រែកហៅម៉ែខ្ញុំឮៗ គាត់ប្រហែលជាឮសំឡេងខ្ញុំ។
កូនចាបគិតដូច្នោះ។ «ជីប ជីប ជីប»

ម៉ែវាក៏បានឮសំឡេងកូនរបស់ខ្លួនមែន។

ពួកវាក៏ហោះហើរជាមួយគ្នាយ៉ាងរីករាយ។

